
Umiartorneq pillugu inatsisip allanngortinneqarnissaanut inatsisit assigiinngitsut 

Kalaallit Nunaannut atuutilersinneqarnissaannut peqqussut 
 

UAGUT FREDERIK QULINGAT, Guutip Saammaassineratigut Danmarkip Kunngiata, 

uppernarsarparput: 

 

Umiartorneq pillugu inatsisip allanngortinneqarnissaanut inatsimmi nr. 1384, 23. december 2012-

imeersumi § 10, imm. 2, tipisimasut pillugit inatsimmut ilassutit pillugit inatsit 10. april 1895-imeersoq, 

umiarsuarni inuttat pillugit inatsit aamma inatsisit allat assigiinngitsut kiisalu angallatit nuannaariutit 

nalunaarsorneqarnerinut akileraarut pillugu inatsit atorunnaarsinnera (Umiusimasunik peersitsineq pillugu 

isumaqatigiissutip naammassineqarnera, ilaasut pisinnaatitaaffii pillugit peqqussutip kingunerisaanik 

naleqqussaaneq, angallassisinnaanermut aamma piginnaasaqarnermut allagartanut akiliutit, umiarsuit 

nalunaarsorsimaffianni nalunaarsorneqarsimasunut umiarsuarnut ukiumut akileraarummik eqqussineq 

aammalu umiarsuup naalagaata ilaasunik il. il. annaassinissamut pisussaaffianik akuersineq), umiartortut 

atorfinitsinneqarnerinut atugassarititaasut il. il. pillugit inatsisip allanngortinneqarnissaanut inatsimmi nr. 400, 

2. maj 2016-imeersumi § 7, imm. 2, imarsiornerup isumannaatsuunissaa pillugu inatsit aamma inatsisit 

assigiinngitsut allat (Umiarsuaatileqatigiiffiup atorfininnermi atugassarititaasunik naammassinninnginnerani 

umiartortut aningaasaqarnikkut inissisimanerinik isumannaarineq, imaani angisuunik sanaartornermi 

annertusisamik isumannaallisaaneq, umiusimasunik peersitsinermut atatillugu sillimmasiineq, 

aqqartartoqarnermi il. il. misissuisarnermik pitsanngorsaaneq), inatsimmi nr. 1546, 19. december 2017-

imeersumi § 4, imm. 2 (Umiusimasunik peersitsinermi akisussaasuunermut akiliutissamut killigititaq, 

umiarsuarnik nalunaarsuisarnermut tunngatillugu nunat tamalaat akornanni pineqaatissiissutinik 

naammassinninneq, umiarsualivinni akileraarutit inunnut atuuttut il. il.) aammalu imarsiornerup 

isumannaatsuunissaa aamma umiartorneq pillugu inatsisip allanngortinneqarnissaanut inatsimmi  nr. 374, 1. 

maj 2018-imeersumi § 4, imm. 2 (umiatsianik sukkasuulianik, vandscooterinik aamma angallatinik 

assigisaanik il. il. angallannermut malittarisassat sakkortusisat) malillugit aalajangersarneqarpoq: 

§ 1 

 

Umiartorneq pillugu inastimmi, kunngip peqqussutaatigut Kalaallit Nunaannut atuutilersinneqartumi, 

tak. peqqussummut nalunaarut nr. 827, 15. august 2019-imeersoq, allanngortinneqartoq 

peqqussutikkut nr. 30, 13. januar 2023-meersukkut, tulliuttut allanngortinneqassapput: 
 

1. § 155, imm. 2-mi, »-mi sillimasernermut« kingorna ikkunneqassaaq: »kapitali 8 a,« 

 

2. § 163 kingorna ikkunneqassaaq: 
 

»Kapitali 8 a 
Imaani ajutoornerup kingorna umiusimasunik peersitsinissamut akisussaaffik aamma 

peersitsinermut matussusiisussamik sillimmateqarnissamut pisussaaffik 

§ 164. Kapitalimi uani aalajangersakkat atuutissapput, danskit oqartussaaffigisaanni imaluunniit 

kalaallit oqartussaaffigisaanni aamma danskit imaluunniit kalaallit aningaasaqarnikkut immikkut 

zone-anni kiisalu danskit umiarsuaanni, apeqqutaatinnagu umiarsuaq sumiinnersoq. 
Imm. 2. Kapitalimi uani aalajangersakkat atuutissanngillat, umiusimasumik peersitsineq kapitali 9 a-

mi, 10-mi imaluunniit 11-mi ilaatinneqarpat. 

Imm. 3. Kapitalimi uani aalajangersakkat malittarisassanut atuutissanngillat, uuliakoortoorluni 

ajutoornermi naalagaaffiit imaani ammasumi akuliunnissamut pisinnaatitaaffiat pillugu 

isumaqatigiissut 29. november 1969-imeersoq malillugu imaluunniit uuliaanngitsumik akuutissanilli 

allanik mingutsitsisoqarnerani akuliunnermut tunngatillugu protokoli 2. november 1973-imeersoq 

malillugu aalajangersagaasunut. 

Imm. 4. Kapitalimi uani aalajangersakkat atomimit aserukkanut (nukleare-mit aserukkat) 

taarsiissuteqarnissaq pillugu inatsit malillugu akisussaaffinnik aamma pisussaaffinnik Kalaallit 

Nunaannut atuuttunik allannguinngillat. 
Imm. 5. Umiarsuarnut sorsuutinut imaluunniit umiarsuarnut allanut, pigineqartunut imaluunniit 

naalagaaffimmit ingerlanneqartunut aamma naalagaaffiit ingerlataannut, 

inuussutissarsiornerunngitsunut, kapitali una atuutissanngilaq. 

 

§ 165. Uani kapitalimi piginnittutut nalunaarsorneqarsimasutut paasineqassaaq taanna inuk 

imaluunniit taakku inuit, umiarsuarmik piginnittutut nalunaarsorneqarsimasut, imaluunniit, 

nalunaarsuisoqarsimanngippat, taanna inuk imaluunniit taakku inuit, imaani ajutoornerup nalaani 

umiarsuarmik piginnittuusut. Pisumi, umiarsuaq naalagaaffimmit pigineqartillugu aammalu 

ingerlatseqatigiiffimmit ingerlanneqartillugu, naalagaaffimmi pineqartumi umiarsuaatilittut 

nalunaarsorneqarsimasumit, piginnittoq nalunaarsorneqarsimasoq paasineqassaaq umiarsuarmik 

piginnittutut. 

Imm. 2. Uani kapitalimi umiarsuartut paasineqassaaq sunaluunniit imaani angallat, tassunga 

ilaatillugit umiatsiat hydrofoilit, luftpudefartøjit, angallatit aqqartartut, angallatit puttasut aammalu 

puttasut. Puttasut, aalajangiunneqarsimasut aammalu immap naqqani aatsitassanik ujaasinermik 

suliaqartut imaluunniit atuinermik imaluunniit suliaqarnermik, umiarsuartut isigineqanngillat. 

Imm. 3. Uani kapitalimi umiusimasutut paasineqassaaq imaani ajutoornerup kingorna umiarsuaq 

kivisimasoq imaluunniit tipisimasoq, sunaluunniit umiarsuup kivisimasup imaluunniit tipisimasoq 

ilaa, tassunga ilaatillugit sunaluunniit umiarsuarmiittoq imaluunniit umiarsuarmiissimasoq, 

sunaluunniit imaani umiarsuarmit katataq, aammalu tipisimasoq, kivisimasoq imaluunniit imaani 

tissukartoq imaluunniit umiarsuaq kivilersoq imaluunniit kivilersutut imaluunniit tipisussatut 

naatsorsuutigineqartoq, aammalu umiarsuup imaluunniit usiusinnaasut, ulorianartorsiortut, 

ikiorserneqarnissaannut malittarisassat sunniuteqarluartut ivertinneqarsimanngitsut. 

Imm. 4. Uani kapitalimi ulorianartorsiornertut paasineqassaaq pisoq sunaluunniit imaluunniit 

ulorianartorsiorneq sunaluunniit, aarlerinaateqartitsisoq imaluunniit angalanermut akornutaasoq 

imaluunniit imaani avatangiisinut annertunerusumik ajoqusiinissamut aalerinaateqartitsisoq 

imaluunniit sineriammik ajoqusiisinnaasoq imaluunniit naalagaaffiup imaluunniit naalagaaffiit 

arlallit soqutigisaannut atassuteqartoq. 
Imm. 5. Uani kapitalimi soqutigisanut atassuteqartutut paasineqassaaq naalagaaffiup sinerissamini 

soqutigisai, umiusimasumit toqqaannartumik sunniuteqarfiusut imaluunniit 

ulorianartorsiortinneqartut, soorlu sinerissami, umiarsualivinni aamma kuup anillaffiini 

suliaqarnermi, tassunga ilaatillugit aalisarnerit, inunnut attuumassuteqartunut inuutissarsiutaasut 

pingaarutillit, takornariartitsinerit aammalu sumiiffimmi pineqartumi aningaasaqarnikkut soqutigisat 

allat, sinerissami najugaqartut peqqinnissaat aammalu sumiiffiup pineqartup ajunngitsuunera, 

tassunga ilaatillugit immami pisuussutit uumassusillit aamma uumasut aamma avataani aamma 

immap iluani atortulersuutit piujuartinnissaat. 
Imm. 6. Uani kapitalimi peersitsinertut paasineqassaaq sunaluunniit ulorianaammik 

pinaveersaartitsineq, sakkukillisitsineq imaluunniit peersitsineq, umiusimasumit pilersinneqartoq. 
Imm. 7. Uani kapitalimi imaani ajutoornertut paasineqassaaq umiarsuup apornera, tipinera 

umiartornermi pisoq alla imaluunniit umiarsuarmi imaluunniit umiarsuup silataani pisoq alla, 

atortorissaarutitigut ajoqusiisoq imaluunniit umiarsuarmi imaluunniit umiarsuup usiini atortunik 

ajoqusiinissamut navianaat ulorianaateqarluinnartoq. 
Imm. 8. Uani kapitalimi naalagaaffittut eqqugaasutut paasineqassaaq naalagaaffik taanna, 

umiusimasunik peersitsisarneq pillugu isumaqatigiissummut ilanngussimasoq, aammalu umiarsuaq 

naalagaaffiup aningaasaqarnikkut immikkut zone-aniittoq, imaluunniit, naalagaaffiup imartaa 

isumaqatigiissummut ilaatinneqarpat, umiusimasoq aningaasaqarnikkut immikkut zone-miittoq 

imaluunniit oqartussaaffianiittoq. 

Imm. 9. Uani kapitalimi sumiiffik isumaqatigiissummut ilaasoq paasineqassaaq aningaasaqarnikkut 

immikkut zone imaluunniit sumiiffiit, aningaasaqarnikkut immikkut zone-t 

pilersinneqarsinnaaffigisai, naalagaaffinni, umiusimasunik peersitsisarneq pillugu 

isumaqatigiissummut ilanngussimasuni, aammalu naalagaaffiit pineqartut nunat oqartussaaffii, 

taakku umiusimasunik peersitsisarneq pillugu isumaqatigiissummut ilaatinneqarpata. 
Imm. 10. Uani kapitalimi umiusimasunik peersitsisarneq pillugu isumaqatigiissutitut paasineqassaaq  

umiusimasunik peersitsisarneq pillugu Nairobikonventionen, 23. maj 2007-imeersoq. 

 

§ 166. Umiarsuarmik piginnittutut nalunaarsugaasoq umiusimasup sumiissusersinissaanut, 

nalunaaqutserneqarnissaanut aamma peersinneqarnissaanut qanorluunniit akisussaasuuvoq, 

umiarsuaq danskit nunaanni imaluunniit kalaallit nunaanni aningaasaqarnikkut immikkut zone-mi 

inissisimappat. 

Imm. 2. Umiarsuarmik piginnittutut nalunaarsugaasoq, danskit imaluunniit kalaallit erfalasuanik 

atuisoq, umiusimasunik peersitsineq pillugu isumaqatigiissut malillugu killiligaasumik, umiusimasup 

peersinneqarnissaanut, isumannaarinissamut pisussaaffeqarpoq, 
1) taanna danskit nunaata imaluunniit kalaallit nunaata aammalu danskit nunaanni imaluunniit 

kalaallit nunaanni aningaasaqarnikkut immikkut zone-mi avataani atuuffimmiippat, aamma 
2) naalagaaffiup attuumassuteqartup isumaqatigiissut naapertorlugu aalajangersimappagu, 

umiusimasoq ulorianartorsiortitsisoq. 
Imm. 3. Kapitali 9 malillugu kapitali una akisussaasuunermut killiliinermut pisussaaffik 

sunniuteqarfiginngilaa. 

Imm. 4. Piginnittutut nalunaarsugaasumut umiusimasup sumiissusersineqarneranut, 

nalunaaqutserneqarneranut aamma peersinneqarneranut aningaasartuutinik taarsiissuteqarnissamut 

piumasaqaat taamaallaat uani kapitalimi malittarisassat naapertorlugit ivertinneqarsinnaavoq, 

taamaattoq tak. § 164, imm. 2-5. 
Imm. 5. Kapitali 16 malillugu umiusimasumik peersitsineq qaqitsineruppat, kapitali 16-imi 

malittarisassat malillugit qaqitsisunut akiliisoqassaaq imaluunniit taarsiissuteqartoqassaaq. 

 

§ 167. Piginnittutut nalunaarsugaasoq akisussaasuussanngilaq, pineqartup uppernarsarsinnaaguniuk, 

taanna umiiarneq, umiusimanermut pissutaasoq, 

1) sorsunnermik, akerariinnermik, nunaqqatigiit imminnut sorsunnerannik, akerliunermik 

imaluunniit pinngortitap pissutaanik immikkorluinnaq ittumik, pinngitsoortinneqarsinnaanngitsumik 

aammalu akiugassaanngitsumik tunngaveqarpat, 

2) tamakkiisumik imaluunniit ilaannakortumik iliuutsimik imaluunniit pingajuusumik ilaatitsinani 

ajoqusiinissamik siunertaqarnermik pissuteqarpat imaluunniit 
3) tamakkiisumik aammalu iluittuusumik sumiginnaanermik imaluunniit naalakkersuisunit 

imaluunniit oqartussaqarfimmit taamatut atuuffeqarnerup atuutsinneqarnerani qullernik imaluunniit 

sumiissusersiornermut atortorissaarutinik aserfallatsaaliuinissamut akisussaasumit allamik 

pisussaaffiginngisamik iliuutsimik pissuteqarpat. 

 

§ 168. Umiarsuarmik piginnittutut nalunaarsugaasoq, danskit imaluunniit kalaallit erfalasuanik 

atuisoq, aammalu 20-t imaluunniit qaangerlugit bruttotonnage-qartoq, angalanissaminut 

akuerisaasumik sillimmateqassaaq allamik qularnaveeqquteqassalluni, kapitali una malillugu 

piginnittup akisussaaneranik matussusiisumik, aammalu uppernarsaateqassalluni, umiarsuaq 300-t  

imaluunniit qaangerlugit bruttotonnage-qarpat, tak. § 170. Sillimmasiinerup annertussusaa 

akisussaasutut § 175, imm. 4-mi killiliussamut killilerneqarsinnaavoq. 

Imm. 2. Umiarsuarmut 300-t imaluunniit qaangerlugit bruttotonnage-qartumut sillimmasiinerup 

akuerineqarnissaanut piumasaqaatit tulliuttut naammassineqassapput: 
1) Sillimmasiineq taamaallaat atorunnaarsinneqarsinnaavoq 
a) piffissap atuuffiup, uppernarsaammi allaqqasup qaangiunnerani, tak. § 169, imaluunniit 

b) sillimmasiinerup qaangiunnissaanut, siusinnerpaamik qaammatit 3-t qaangiunneranni, 

sillimmasiisup  Imarsiornermut aqutsisoqarfimmut nalunaaruteqarsimaneranit. 
2) Aningaasartuutit taarserneqarnissaannut piumasaqaat sunaluunniit sillimmasiisumut 

toqqaannartumik piumasaqaatigineqarsinnaassaaq. Pisuni taamaattuni sillimmasiisoq 

taamaaqataanik akerliliissuteqarsinnaassaaq, piginnittup nalunaarsugaasup 

akerliliissuteqarsinnaanera assigalugu, piumasaqaat piginnittumut piumasaqaataasimappat. 

Taamaattoq sillimmasiisup piginnittup nalunaarsugaasup akiliisinnaajunnaarnera, 

ingerlatsiunnaarnera imaluunniit atorunnaarnera patsisigisinnaassanngilaa. 

Imm. 3. Umiarsuarmut 20-t imaluunniit qaangerlugit bruttotonnage-qartumut, kisianni 300-t 

ataallugit, sillimmasiissut, piumasaqaatit imm. 2, nr. 1, litra b-mi, aamma nr. 2-mi taaneqartut 

naammassissavai. 
Imm. 4. Imarsiornermut aqutsisoqarfiup imm. 1-imi taaneqartutut sillimmasiineq aamma 

qularnaveeqqusiineq pillugit malittarisassat erseqqinnerusut aalajangersassavai, tassunga ilaatillugu, 

sillimmasiinerup akuerineqarsinnaaneranut, sillimmasiinerup aammalu sillimmasiisup piumasaqaatit 

suut naammassissanerai. 
 

§ 169. Imarsiornermut aqutsisoqarfik umiarsuarnut, danskit imaluunniit kalaallit erfalasuanik 

atuisunut, 300-t  imaluunniit qaangerlugit bruttotonnage-qartunut, uppernarsaammik atulersitsissaaq, 

naqissusiisumik, umiarsuaq § 168 naapertorlugu sillimmaserneqarsimaneranik. 

Imm. 2. Nooqqaasuteqartoqarneratigut Imarsiornermut aqutsisoqarfik aamma umiarsuarnut 

uppernarsaatinik atulersitsissaaq, naalagaaffiup erfalasorisaa umiusimasunik peersitsisarneq pillugu 

isumaqatigiissummut ilanngussimanngitsunut. Atulersitsineq danskit umiarsuaannut 

atugassarititaasut assinganik atugassaqartitsissaaq. 

Imm. 3. Umiarsuarnut danskit naalagaaffiannit pigineqartunut Imarsiornermik aqutsisoqarfik, 

umiarsuup  naalagaaffimmit pigineqarneranik, aammalu umiarsuup akisussaanera kapitali 9-mi 

killiliussat taaneqartut iluini matussuserneqarsimanerinik, naqissusiisumik uppernarsaammik 

atulersitsissaaq. 
Imm. 4. Imarsiornermik aqutsisoqarfik uppernarsaatip ilusilersorneqarnera aamma piffissaq 

atuuffissaa pillugit, atulersitsinerup akilernissaa pillugu aammalu uppernarsaatip sumi 

uninngatinneqarnissaa pillugu malittarisassanik erseqqinnerusunik aalajangersaassaaq. 

Imarsiornermik aqutsisoqarfik uppernarsaatinik atulersitsinerit allanut tunniussinnaavai, tassunga 

ilaatillugit namminersortut. 
 

§ 170. Danskit umiarsuaat, 300-t  imaluunniit qaangerlugit bruttotonnage-lik, angalasinnaanngilaq, § 

169-imi taaneqartutut uppernarsaateqanngikkuni. 
Imm. 2. Danskit umiarsuaat, 20-t  imaluunniit qaangerlugit bruttotonnage-lik, kisianni 300-t 

ataallugit, angalasinnaanngilaq, § 168 naapertorlugu sillimmaserneqarsimanngikkuni. 

Taamaaqataanik sillimmasersimanissamut piumasaqaat atuuppoq, pisumi § 166, imm. 6-imi 

ilaatinneqartumi. 
Imm. 3. Nunaqarneq apeqqutaatinnagu umiarsuaq sunaluunniit, 300-t imaluunniit qaangerlugit 

bruttotonnage-qartoq, uppernarsaammik § 169-imi taaneqartup assinganik uppernarsaateqassaaq 

danskit imaluunniit kalaallit umiarsualiviannut imaluunniit danskit imaluunniit kalaallit imartaanni 

offshoreinstallation-imut tulassinnaassaguni imaluunniit taakkunanngaanniit avalassinnaassaguni.  

Umiarsuup naalagaaffik erfalasorisaa umiusimasunik peersitsineq pillugu isumaqatigiissummut 

ilanngussimappat, allagartaq naalagaaffiup erfalasullip oqartussaqarfianit atulersinneqarsimassaaq. 

Umiarsuup naalagaaffik erfalasorisaa umiusimasunik peersitsineq pillugu isumaqatigiissummut 

ilanngussimanngippat, allagartaq naalagaaffimmit umiusimasunik peersitsineq pillugu 

isumaqatigiissummut ilanngussimasup oqartussaqarfianit atulersinneqarsimassaaq. 
Imm. 4. Imarsiornermut aqutsisoqarfik aammalu oqartussaqarfiit allat, erhvervsministerimit 

tamatumunnga piginnaatitaasut, umiarsuaq danskit imaluunniit kalaallit umiarsualiviannut 

imaluunniit offshoreinstallation-iannut imaluunniit Danmarkimi imaluunniit Kalaallit Nunaanni 

usilersuiffimmut imaluunniit usingiaaffimmut imaluunniit danskit imaluunniit kalaallit imartaannut 

isernissamut itigartissinnaavaa imaluunniit inerteqqutigisinnaallugu taassuma qimannissaa, 

umiarsuaq uppernarsaateqanngippat, imm. 1-imi imaluunniit 3-mi taaneqartumik, imaluunniit 

umiarsuaq imm. 2-mi aalajangersarneqartutut sillimaserneqarsimanngippat.« 

 

3. § 170 kingorna kapitali 8 a-mi ikkunneqassaaq: 
»§ 170 a. Umiarsuarnut imaluunniit umiusimasunut §§ 164-170 assinganik atuutissapput, umiarsuaq 

imaluunniit umiusimasoq kalinneqarpat. 

Imm. 2. Allanik umiarsuaanngitsunik aamma umiusimanngitsunik imaluunniit umiarsuarnik 

imaluunniit umiusimasunik kalinninnermi, kapitalimi uani malittarisassani allani 

sillimmateqarnissamut pisussaaffeqarfiunngitsuni, taanna, kalinninnissamik inniminniisoq, 

kalitassap sumiissusersinissaanut, nalunaaqutserneqarnissaanut, peersinneqarnissaanut aammalu 

qaqinneqarnissaanut aningaasartuutinut akisussaasuuvoq, pineqartoq, umiarsuaq imaluunniit 

umiusimasoq kalinninnermut atatillugu umiuppat, katanneqarpat, tipippat imaluunniit kivippat 

imaluunniit imaani tissukarpat imaluunniit assigisaanik, danskit imaluunniit kalaallit 

oqartussaaffigisaanni. Taanna, kalinninnissamik inniminniisoq, sillimasissaaq imaluunniit 

taamaaqataanik aningaasaqarnikkut isumannaatsuussaaq, aningaasartuutit akisussaaffiginerinut 

matussusiisumik. Taassuma, kalinninnissamik inniminniisup, aammattaaq isumannaassavaa, 

imarsiorluni kalinninnerup isumannaatsuunissaa. 

Imm. 3. Taassuma, umiarsuarmik, umiusimasumik imaluunniit allamik danskit imaluunniit kalaallit 

oqartussaaffianni kalinnittup, qulakkiissavaa, sillimmasersimanissaq imaluunniit allatut 

aningaasaqarnikkut isumannaatsuunissaq.« 

 

4. § 175-imi imm. 2-p kingorna immikkoortutut nutaatut ikkunneqassaaq: 
»Imm. 3. Umiusimasup sumiissusersineqarnissaanut, nalunaaqutserneqarnissaanut aamma 

peersinnissaanut atatillugu piumasaqaammut akisussaanermut killigititaasoq 2.000.000 SDR-iuvoq 



 

01-10-2026 UKA 2026/239 
 
 

Missiliut 

UKA 2026/239 

IAIUN – Suliap normua: 2024 - 24465  
6 

 

umiarsuarnut, ilaasartaataanngitsunut, taamaallaat aalajangersimasumik angalasartunut. 

Umiarsuarnut taamaattunut 1.000 sinnerlugu tonnage-linnut akisussaanermut killigititaasoq imatut 

qaffanneqassaaq: 
1) 1.001-iniit 2.000-nut ton-imut 2.000 SDR, 
2) 2.001-iniit 10.000-inut ton-imut 5.000 SDR aamma 
3) 10.001 qaangerlugit ton-imut 1.000 SDR.« 

 

Kingorna imm. 3-6 imm. 4-7-nngussaaq. 
 

5. § 175, imm. 4-mi, imm. 5-nngortumi, »imm . 1-3« imatut allanngortinneqassaaq: »imm. 1-4«. 
 

6. § 175, imm. 6,1.-mi, imm. 7,1-inngortumi oqaaseqatigiit »imm . 1-3« imatut 

allanngortinneqassaaq: »imm. 1, 2 aamma 4«. 

 

7. § 176, imm. 2-mi, »§ 175, imm. 3« imatut allanngortinneqassaaq: »§ 175, imm. 4«. 
 

8. § 505 a sioqqullugu kapitali 19-imi ikkunneqassaaq: 

»§ 505. Piginnittup nalunaarsugaasup akisussaanerata pisoqalinissaanut killigititaasut § 165 

malillugu tassaapput ukiut 3, naalagaaffiup attuumassuteqartup umiusimasup 

ulorianartorsiortitsineranik aalajangeereernerata kingorna. 

Imm. 2. Naalagaaffiup attuumassuteqartup qaqugukkut umiusimasup ulorianartorsiortitsineranik 

aalajangiinissaa apeqqutaatinnagu, imaani ajutoornerup, umiunermut pissutaasup, kingorna 

kingusinnerpaamik ukiut 6 qaangiunnerini pisoqalineq atuutilissaaq. 
Imm. 3. Akiliinissaq pillugu eqqartuussivikkut suliassanngortitsinerup pisoqalinissamut 

killigititaasoq atorunnaartissavaa. 

Imm. 4. Imaani ajutoorneq pisunik arlalinnik pissuteqarpat, pisup siulliup pilerneranit killigititaasoq 

naatsorsorneqassaaq.« 
 

9. § 514, imm. 1,1.-mi, »§ 153, imm. 1, 3 imaluunniit 4,« kingorna ikkunneqassaaq: »§ 168, imm. 1 

aamma 2,«. 
 

10. § 514, imm. 1,1.-mi, »§ 168, imm. 1 aamma 2,« imatut allanngortinneqassaaq: »§ 168, imm. 1, § 

170 a, imm. 2 aamma 3,«. 
 

11. § 515 b imatut allanneqassaaq: 
 

»§ 515 b. Imarsiornermut aqutsisoqarfik imarsiornerup isumannaatsuunissaa pillugu inatsimmi § 20 

a naapertorlugu uani inatsimmi §§ 153, 154 a aamma 168, § 169, imm. 4, § 170, § 170 a, imm. 2 

aamma 3, aamma §§ 186, 197, 198, 403 a-403 c, 440, 471 aamma 486, aamma malittarisassat taanna 

malillugu atulersinneqartut, eqquutsinneqarnissaat nakkutigissavaa.« 

 

§ 2 

 

Peqqussut atuutilersinneqarpoq ulloq []. 
 

 

Tunniunneqarpoq … ulloq … 

